
				Kaca iki wis divalidasi
Sunarta


PIWELING


Angin sumilir

nggawa weling mring manungsa

supaya eman marang sapadha

tansah eling kang Kuwasa


Angin sumilir

ngajak tansah mikir

kahaman jaman akhir

kang diwiwiti malaekat Tzroil


Angin sumilir

ngelingake aja nggugu nepsu

kang bisa gawe tatu

nyeret marang bebendhu


Tibane banyu tandha arep udan

aweh eling ja kabujuk setan

kang nggawa kacintrakan

ing akhiring jaman

